
Tədqiqat işində ekoloji cəhətdən təmiz, tam yetişmiş Xaçia və Xiakume xurma sortlarının meyvələ-
rində ümumi şəkər, qlükoza, fruktoza, titrləşən turşuluq, C vitamini, mineral maddələr öyrənilmişdir. 
Xromato-mass-spektrometriya üsulunun köməyi ilə xurma meyvəsində fenol birləşmələrinin ayrı-ayrı 
nümayəndələri müəyyən edilərək antioksidant və antimikrob xüsusiyyətləri tədqiq edilmişdir. 

GİRİŞ 
 

Ekoloji cəhətdən təmiz, yüksək qidalılıq dəyə-
rinə malik xurma bitkisi ölkəmizin əksər rayon-
larında geniş yayılmışdır (Nəbiyev və b., 2010; 
Həsənov və b., 2011). Bu meyvənin tərkibi insan 
orqanizmi tərəfindən asan mənimsənilən sadə şə-
kərlər, vitaminlər, azotlu maddələr, fenol birləş-
mələri, karotinoidlər, əsasən də β-karotin, makro, 
mikro elementlər və digər qida əhəmiyyətli kompo-
nentlərlə zəngindir (Babayeva, 2013). Xurma mey-
vəsinin digər meyvələrdən fərqli cəhəti ondan iba-
rətdir ki, onun ağacının becərilməsində, meyvəsinin 
formalaşmasında və yetişməsində heç bir kimyəvi 
dərman preparatından istifadə olunmur. Xurma 
meyvəsinin antioksidant, antimikrob, antimutagen 
xassələrə malik olması onun tərkibində fenol bir-
ləşmələrinin çox olması ilə izah olunur (Nəbiyev və 
b., 2008). Bu meyvənin əsas keyfiyyət göstəricilə-
rindən biri onun mineral maddələrlə, o cümlədən 
yodla daha zəngin olmasıdır. Ona görə də zob xəs-
təliyinin müalicəsi üçün xurma meyvəsi təbii dər-
man preparatı sayılır (Бык, 2008). Qiymətli qida 
məhsulu olan xurma meyvəsindən əhalimizin  möv-
sümi xarakterli yox, bütün il ərzində istifadə etməsi 
onların sağlam yaşamaları baxımından çox önəm-
lidir. Bu məqsədlə biz ölkə ərazisində geniş yayıl-
mış, tam yetişmiş müxtəlif xurma sortlarında bio-
kimyəvi göstəricilərin miqdarca dəyişməsini tədqiq 
etmişik. 
 
 
MATERİAL VƏ METODLAR  

 
Tədqiqat obyekti kimi, Gəncə şəhər ərazisində 

geniş yayılmış Xaçia və Xiakume xurma sortları 
tədqiq edilmişdir. Tam yetişmiş ayrı-ayrı xurma 
sortlarının meyvələrində əsas biokimyəvi göstə-
ricilər - ümumi şəkər, o cümlədən qlükoza və fruk-
toza, pektin maddələri, C vitamini, fenol birləş-
mələri, sellüloza tədqiq edilmişdir (Nəbiyev və b., 
2008; Hasil, 2004).  Xurma meyvələrində mineral 

maddələrin miqdarı AAnalyst 400 (Perkin Elmer, 
USA) atom adsorbsiyalı spektrometrdə, fenol bir-
ləşmələrinin ayr-ayrı nümayəndələri isə xromato-
mass-spektrometriya üsulunun köməyi ilə analiz 
edilmişdir (Flamini,Traldi, 2010). 
 
 
NƏTİCƏLƏR VƏ ONLARIN MÜZAKİRƏSİ 

  
Müxtəlif xurma sortlarının bəzi biokimyəvi 

göstəriciləri cədvəl 1-3  və şəkil 1-2-də verilmişdir. 
Həm Xaçia, həm də Xiakume xurma sortlarının 
meyvələri qida komponentləri ilə zəngindir (Cədvəl 
1). Bu sortların meyvələrində ümumi şəkər müvafiq 
olaraq 2,8- 2,5 q/100 q, qlükoza - 8,1-7,6 q/100 q, 
fruktoza - 8,8-8,5 q/100 q, pektin maddələri - 0,69-
0,61 q/100 q, C vitamini - 0,082-0,078 q/100 q, 
fenol birləşmələri - 0,84-0,82q/100 q, sellüloza isə 
0,32-0,36 q/100 q olmuşdur. Araşdırma zamanı mə-
lum olmuşdur ki, ümumi şəkər, qlükoza, fruktoza, 
C vitamini və fenol birləşmələri Xiakume sortu ilə 
müqayisədə Xaçia sortunun nümayəndələrində da-
ha yüksəkdir. Ancaq pektin maddələri, o cümlədən 
pektin, protopektin və sellüloza Xaçia sortuna nis-
bətən Xiakume sortunda çoxluq təşkil edir.  

 

 
Cədvəl 1. Xurma meyvəsində bəzi biokimyəvi 
göstərisilərin tədqiqi, q/100 q 

Göstəricilər 
Xurma sortları 

Xaçia Xiakume 
Ümumi şəkər 20,8 20,5 
Qlükoza 8,1 7,6 
Fruktoza 8,8 8,5 
Pektin maddələri 0,69 0,71 
Pektin 0,35 0,36 
Protopektin 0,34 0,35 
C-vitamini 0,082 0,078 
Fenol birləşmələri 0,84 0,82 
Sellüloza 0,32 0,36 

 

 
Tədqiqatlar zamanı xurma meyvələrində mine-

ral maddələrin miqdarca dəyişməsi də öyrənilmişdir 
(Cədvəl 2). Müəyyən olunmuşdur ki, xurma mey-

vəsində mineral maddələrin, əsasən də yodun miq-
darı daha çoxdur. Cədvəldən göründüyü kimi, Xia-
kume sortuna nisbətən Xaçia sortunda yodun miq-
darı artıqdır. Belə ki, Xaçia sortunun meyvəsində 
yodun miqdarı 0,250 mkqr/100 q təşkil edirsə, bu 
göstərici Xiakume sortunda 0,220 mkq olmuşdur.  
Məlumdur ki, insan orqanizmində yod çatışma-
dıqda qalxanabənzər vəzi hormonlarının – tiroksin, 
triyodtironin və digərlərinin sintezi pozulur (Берё-
зов и др., 2007). Bu onunla əlaqədardır ki, insan 
orqanizmi yodu sintez etmək qabiliyyətinə malik 
deyildir. Ona görə də insanların gündəlik qida 
rasionunda yodla zəngin olan məhsulların olması 
vacibdir (Dani və b., 2009). Tədqiqat nəticəsində 
müəyyən olunmuşdur ki, xurma meyvəsi nəinki 
yodla, həmçinin K, Mg-la da zəngindir. Kalium 
ürək əzələlərinin möhkəmlənməsində, ürək fəaliy-
yətinin tənzimlənməsində, maqnezium isə böyrəkdə 
və insan orqanizminin digər orqanlarında yığılıb 
qalmış xörək duzunun bədəndən xaric olunmasında 
mühüm rol oynayır. Bu baxımdan xurma meyvəsi 
insan orqanizmi üçün zəruri qida məhsulu hesab 
oluna bilər (Hernandez-Jimenes və b., 2009). Cəd-
vəl 2-yə əsasən, Xaçia sortunda kaliumun miqdarı 
134,2mq/100 q, Xiakumedə isə 125,4 mq/100 q 
olmuşdur. Xaçia sortunda maqnezium 4,18mq/100 
q təşkil edirsə, bu göstərici Xiakume sortunda 3,85 
mq/100 q olmuşdur. Xurma meyvəsi Na-la da 
zəngindir. Belə ki, əgər Xaçia sortunda 8,4 mq/100 
q Na varsa, bu göstəriciri Xiakume sortunda 7,2 
mq/100 q təşkil etmişdir. Xiakume sortuna nisbətən 
Xaçia sortunda mineral maddələrin miqdarı daha 
çoxdur. Mineral maddələr insan orqanizmində ça-
tışmadıqda metobolizm prosesi, o cümlədən bəzi 
züllalların, fermentlərin, hormonların, vitaminlərin 
və digər həyat üçün vacib olan maddələrin mübadi-
ləsi pozulur. Bu da insanlarda xoşagəlməyən müx-
təlif formalı xəstəliklərin əmələ gəlməsinə səbəb 
olur. Ona görə də insanların gündəlik qida rasio-
nunda mineral maddələrlə zəngin məhsulların ol-
ması vacibdir. 

 

 
Cədvəl 2. Xurma meyvəsində mineral elementlərin 
tədqiqi, mq/100 q 

Göstəricilər 
Xurma sortları 

Xaçia Xiakume 

K 134,2 125,4 
Na 8,4 7,2 
Cu 0,014 0,010 
Mg 4,18 3,85 
Zn 0,008 0,006 
Fe 0,020 0,017 
J 0,250 0,220 

 
Xurma meyvəsinin tərkibində şəkərlərdən son-

ra ən çox fenol birləşmələri olur. Bu meyvənin  tər-
kibində fenol birləşmələrinin çox olması onu müx-
təlif xəstəliklərin əmələ gəlməsindən qoruyur. Xur-

ma meyvəsinшт fenol birləşmələri cədvəl 3 və şəkil 
1 və 2-də verilmişdir. 
 
Cədvəl 3. Xurma meyvəsində ayrı-ayrı fenol 
birləşmələrinin miqdarı (ümumi fenol birləşmələrinin % 
lə nisbətinə görə)

Göstəricilər M.K 
Xurma sortları 

Xaçia Xiakume 
TOM,dəq Mq/kq TOM,dəq Mq/kq

(+)katexin 263,0 16,152 265,1 15,650 89,2 
(-)katexin 345,1 19,650 359,0 21,670 199,9 
Hallol 
turşusu 343,1 10,405 394,3 12,608 278,6 
Xlorogen 
turşusu 481,5 16,457 453,0 17,360 361,2 
Vanilin 
turşusu 554,5 17,811 121,4 18,162 434,9 
Kofein 
turşusu 633,0 18,280 326,7 16,340 463,2 
p-kumar 
turşusu 670,3 23,587 83,1 21,504 81,7 
Sinap turşusu 696,3 26,356 146,4 26,145 69,2 
Darçın 
turşusu 747,4 39,975 63,6 38,701 128,7 
Prosianidin 
B1,B3,B4  14,670 128,4 12,565 191,7 
Prosianidin 
C1,T2,T3  16,150 167,3 15,210 134,0 
Kverstein-3-
o-qlükoronid 916,7 10,145 101,2 8,140 91,03 
Kverstein-3-
o-qalaktozid 1011,7 izi izi izi 10,9 
Mirisetin3-o-
qlükoronid 1026,9 izi 2,60 izi izi 
Mirisetin3-o-
qlükozid 1085,3 izi izi izi izi 
Epikatexin-
3-o-hallat 1118,7 izi 5,77 izi 8,50 
Astilbin 1192,2 12,456 8,70 izi izi 

 
Müəyyən olunmuşdur ki, xurma meyvəsi fe-

nollu birləşmələrin ayrı-ayrı nümayəndələri ilə zən-
gindir. Xromato-mass-spektrometriya üsulunun kö-
məyi ilə aparılmış analiz nəticəsində xurma sortla-
rında fenol birləşmələrinin 17-yə yaxın nümayən-
dəsi aşkar edilmiş və  ayrı-ayrı nümayəndələrin mo-
lekul kütləsi təyin edilmişdir. Onların molekul küt-
lələri müxtəlif cür dəyişir. Xaçia sortunda fenol bir-
ləşmələrinin 15, Xiakume sortunda isə 14 nüma-
yəndəsi mövcuddur. Alınmış nəticələır şəkil 1-2-də 
öz əksinin tapmışdır. Xurma meyvələri katexinlərlə, 
hallol, xlorogen, kofein, vanilin, sinap turşuları ilə 
daha zəngindir (Cədvəl 3). Xiakume sortuna nisbə-
tən Xaçia sortunda fenol birləşmələrinin ayrı-ayrı 
nümayəndələri miqdarca daha çoxdur. Əgər (+) 
katexin Xaçia sortunda 265,1 mq/kq-sa, bu gös-
tərici Xiakumedə 89,2 mq/kq olmuşdur. Ancaq bəzi 
fenol birləşmələri də vardır ki, onlar Xiakume sor-
tunda çox, Xaçiada azlıq təşkil etmişdir. Məs; vani-
lin, kofein turşuları Xiakume sortunda 434,9-463,2 
mq/kq olduğu halda, bu göstəricilər Xaçiada 121,4 
mq/kq və 326,7 mq/kq olmuşdur. Elə fenol birləş-
məsiv ardır ki, onlar yalnız Xaçia sortunda müşa-

hidə olunur və ya əksinə. Xaçia sortunda mirisetin 
3-o-qlükozid və astielbin olduğu halda, bu göstəri-
cilər  Xiakumedə qeydə alınmamışdır. Kversetin 3-
o-qalaktozid isə Xiakumedə olduğu halda, Xaçia 
sortunda aşkar edilməmişdir. 

Ədəbiyyat materiallarına görə, xurma meyvə-
sində antioksidant və büzüşdürücülük xüsusiyyəti-

nin olması polimer fenol birləşmələrinin nümayən-
dəsi olan, hidroliz olunan və hidroliz olunmayan 
tanninlərlə  və  ya aşı maddələri ilə flavanoidlərdən 
katexinlərlə və bəzi bioflavanoidlərlə əlaqədardır 
(Markis et al., 2008). 

  

 

 
 

Şəkil 1. Xaçia xurma sortunda fenol birləşmələrinin maye (a) və ion(b) xromotoqrafiya üsulu ilə təyini. 

Şəkil 2. Xaçia xurma sortunda fenol birləşmələrinin maye (a) və ion (b) xromotoqrafiya üsulu ilə təyini. 
 
Apardığımız tədqiqatlar nəticəsində məlum ol-

muşdur ki, elə xurma sortları da mövcuddur ki, on-
larda büzüşdürücülük (korolyok) xüsusiyyəti olmur, 
lakin yüksək antioksidant və antimikrob xassəyə 
malik olmaqla heç bir xəstəliyə tutulmur. Buradan 
belə bir nəticəyə gəlinmişdir ki, xurma meyvəsində 
antioksidant və antimikrob xassəyə yalnız aşı mad-
dələri və katexinlər yox, digər fenol birləşmələrinin 
nümayəndələri də aiddir.  

Beləliklə, aparılan tədqiqatlar və alınan  nəti-
cələr söyləməyə imkan verir ki,  xurma meyvəsi in-
san orqanizmi üçün faydalı olan üzvi və qeyri-üzvi 
maddələrlə, əsasən də  sadə şəkərlər, yod, fenol bir-
ləşmələrinin ayrı-ayrı nümayəndələri ilə zəngindir. 
Ona görə də əhalinin xurma meyvəsindən qida 
məhsulu kimi mövsümi xarakterli yox, bütün il ər-
zində istifadə etmələri tövsiyyə olunur. 

Некоторые Биохимические Показатели Сортов Хурмы 

Изучено содержание общего сахара, глюкозы, фруктозы, титруемая кислотность, количество 
витамина С, минеральных веществ в экологически чистых зрелых плодах хурмы сортов Хачиа и 
Хиакуме. Методом хромато-масс-спектрометрии выявлены отдельные представители фенольных 
соединений в плодах хурмы и исследованы их антиоксидантные и антимикробные особенности.     

Some Biochemical Indices of Persimmon Varieties  

 
S.O. Gurbanova, A.A. Nabiyev 

The content of total sugar, glucose, fructose, titratable acidity, vitamin C and minerals has been studied in  
environmentally clean ripe fruit of the Hachia and Hiakume varieties of persimmon. The method of gas 
chromatography-mass spectrometry revealed some representatives of phenolic compounds in persimmon 
fruit and their antioxidant and anti-microbial characteristics were investigated. 

